
Hayagriva Panchakam

హయగ్రీవపఞ్చకం

లసాశయ రసాశయా పరిసరన్తమక్షైర్హయైః 
కుమేధసి కుమేధసి స్థిరతయా  నిబద్ధం  సదా ।
ఖరస్వనఖరస్వనైః  పరపుమర్థనోత్థైర్మితం 
మనోరథమనోరథప్రతినిధిం  బిభార్మి ప్రభో  ॥ ౧॥
మహం బహు మహం బహు ప్రకటమేవ  కృత్వా రహః
సమేత్య హి సమేత్య హి త్విడుదరం పిబామ్యచ్యుత ।
నరప్రియ  నరప్రియం  విరచయామినూనం ప్రభో
న తే స్థిరనతే  స్థిరప్రియమహో   కదాఽప్యాచరమ్ ॥౨॥
నమస్తవ నమస్తవప్రియపురఘ్న  దీనస్య మే
మనోహర మనోహరాచ్యుతపదామ్బుజే స్థాపయ  ।
హృషీకప హృషీకపాలక ముకున్ద తైస్సన్నతైః 
సహాఖిలసహాఖిలావప న ముఞ్చ మామాశ్రితమ్  ॥ ౩॥
మతాం స్తుతిమతాం స్తుతిం తురగవక్త్ర తుభ్యం నమో
దిశాన్తర దిశాన్తరస్ఫురితచారుమూర్తేస్తవ  ।
సుదామవసుదామవత్పరిసరద్ధియో  మేఽన్వహం
పదామ్బుజ పదామ్బుజాభ్యుదయపూతలోకత్రయ  ॥ ౪॥
విషోపమవిషోపమైర్విషయరాశిభిర్వఞ్చితం
సదాసురసదాసురప్రియజిగఘృక్షయాన్ధాయితమ్   ।
భవజ్జనభవజ్జ్నాన్తరకృతార్తిమూలఘ్న    మాం
హయానన హయాననార్దన  న ముఞ్చ భక్తం తవ ॥ ౫॥
హయాస్య్నుతిపఞ్చకం భవజవేదనావఞ్చకం
విరక్తిమతిశాధకం విమలవృత్తిసంశోధకమ్ ।
దశప్రమతిసన్నతిస్తుతిరతేన  కర్మన్దినా
ముకూన్దమననార్థినా   వ్యరచి వాదిరాజేన హి ॥౬॥

హయగ్రీవపఞ్చకం

ఇతి శ్రీమద్వాదిరాజపూజ్యచరణవిరచితం
హయగ్రీవపఞ్చకం  సమాప్తమ్ ।
భారతీరమణముఖ్యప్రాణాన్తర్గత   శ్రీకృష్ణార్పణమస్తు   ।

